
"APROBACIÓN DA LEI DE VIVENDA DE GALICIA E 
MODIFICACIÓN DA REGULACIÓN DAS COOPERATIVAS 

GALEGAS DE VIVENDAS". 

Manuel José VÁZQUEZ PENA 
 

Tras un discutido e, ás veces, dificultoso proceso de elaboración, 
aprobouse a Lei 18/2008, de 29 de decembro, de “Vivenda de Galicia” 
(Diario Oficial de Galicia do 20 de xaneiro de 2009; Boletín Oficial do 
Estado do 17 de marzo de 2009), que modifica a Lei 5/1998, de 18 de 
decembro, de “Cooperativas de Galicia”. 

Inda que a estructura propia desta Revista obriga a facer nesta Sección 
unha breve análise da citada norma, limitámonos a apuntar a súa existencia. O 
motivo que xustifica este feito é a publicación no número anterior desta 
Revista do traballo “O Anteproxecto de Lei de Vivenda de Galicia e a 
modificación da regulación das Cooperativas de Vivendas na Lei 5/1998” 
[Cooperativismo e Economía Social, núm. 30 (Curso 2007/2008), 2008, páxs. 
17 a 32]; traballo redactado polo que neste intre escribe. Certamente, non 
habendo cambios entre o Anteproxecto comentado e o texto definitivo da Lei, 
polo que a nós –claro está- nos interesa, non procede outra cousa que remitir 
ao traballo citado a aquel lector que desexe estudiar o contido e as posibles 
consecuencias da Lei 18/2008 no ámbito cooperativo. 

En calquer caso, con independencia da súa implantación práctica, que a 
estas alturas inda non se pode valorar (a Lei entrou en vigor aos tres meses 
da súa publicación), cómpre agora destacar a importancia desta norma, non 
só polo que unha modificación da nosa Lei de Cooperativas poda supoñer, 
senon tamén polas importantes novas cuestións prácticas que na vida das 
cooperativas galegas de vivendas poden, sen dúbida, agora plantexarse. 

 




